
Áföll og viðbrögð við þeim 

  

Tjarnarskóli er lítill skóli þar sem mikill samhugur og gott samstarf er í fyrirrúmi. Skólastjóri hefur 

ávallt veg og vanda af því að stjórna viðbrögðum við þeim áföllum sem upp koma hverju sinni. 

Fagmenn eru kallaðir til eftir því hvers eðlis áfallið er. Hjúkrunarfræðingur skólans og Vesturmiðstöð 

eru til taks þegar þörf er á.  

Metið er hverju sinni, og eftir því hvers eðlis áfall er, hverja og hvort kalla þurfi til sérfræðiaðstoð. 

Góð nærvera, viðmót, hlustun og spjall við nemendur og starfsfólk er hin gullna regla þegar áföll af 

einhverju tagi koma upp. Foreldrahópurinn er einnig upplýstur eins fljótt og auðið er, s.s. ef 

andlát/alvarlegt slys ber að höndum í Tjarnarskólasamfélaginu. 

Ef Tjarnarskólasamfélagið stendur frammi fyrir því að upplýsingar um andlát/alvarlegt slys, nemanda, 

starfsmanns, aðstandanda berst þarf að bregðast við eins fljótt og auðið er í samráði við 

aðstandendur viðkomandi. Mikilvægt er að kanna við hverja (nemendur og/eða foreldra, 

starfsmenn), þarf að ræða við einslega áður en rætt verður við nemendur í hóp/hópum. 

Hjúkrunarfræðingur og/eða aðrir fagmenn sem mikilvægt er að kalla til, allt eftir eðli atviks, eru 

kallaðir til nánari ákvarðanatöku til þess að tryggja sem bestan framgang. Hér má sem dæmi nefna 

Vesturmiðstöð, Píetasamtökin og Áfallamiðstöðina.  

Upplýsingum er komið á framfæri um áfallið af nærgætni. Starfsmönnum og nemendum er sagt frá 

hvað hefur gerst og foreldrum/forráðamönnum eru sendar upplýsingar um atvik og hvernig brugðist 

verður við.   

Ef um andlát er að ræða er Tjarnarskólasamfélaginu boðið til samverustundar eins fljótt og kostur er 

til að minnast hins látna og sýna samhug.   

 

Áfallaráð Tjarnarskóla 2022 - 2023 

  

Margrét Theodórsdóttir, skólastjóri; s. 8916899  

 Ásdís Eckardt, skólahjúkrunarfræðingur, s. 6998785 

Fulltrúar Vesturmiðstöðvar í nemendaverndarráði.   

 

Ef áföll verða í nemenda- eða kennarahópnum á skólatíma þá ber að koma upplýsingum án tafar til 

skólastjóra eða annarra starfsmanna skólans.  

Skólastjóri hefur samband við nánustu aðstendendur. Ef nemandinn/starfsmaðurinn þarf að fara á 

slysavarðstofu fer starfsmaður skólans með nemandanum/starfsmanninum ef foreldri/-

forráðamanni/aðstandanda gefst ekki tími til að komast í tæka tíð. 

Viðbragðsáætlun 

 

Í áætluninni er m.a. stuðst við Handbók um grunnskóla sem var gefin út af Mennta- og 

menningarmálaráðuneytinu 2020. 

 

Ef nemandi slasast alvarlega á skólatíma: 

Starfsmaður/starfsmenn sem eru til taks nota viðbrögð samkvæmt ,,hjálp í viðlögum“ og tryggja sem 

best öryggi nemandans.  

Upplýsingum um slysið er komið eins fljótt og unnt er til foreldra hins slasaða og þeir upplýstir um 

atvik eins og best er vitað, af nærgætni. Ef nemandinn þarf að fara á bráðamóttöku fer starfsmaður 

skólans með nemandanum ef foreldri/-forráðamanni/aðstandanda gefst ekki tími til að komast í tæka 

tíð. 

Aðrir nemendur eru beðnir að víkja frá hinum slasaða og leita strax til annars starfsmanns. Þeir eru 

beðnir um að dreifa ekki upplýsingum um atvikið fyrr en búið er að upplýsa foreldra, sú 

upplýsingagjöf þarf að vera í höndum fullorðinna. 

Í kjölfar slyssins þarf að hlúa að nemendum og starfsfólki og ræða um atvikið sem átti sér stað. Leitað 

er til hjúkrunarfræðings skólans eins fljótt og unnt er og hann beðinn að koma í skólann. Meta þarf 

hvort ástæða sé til að kalla til áfallaráð og sérfræðing í áföllum. (Ath. hvert er leitað?) 

Mikilvægt er að láta foreldra annarra nemenda vita af atvikinu eins fljótt og unnt er með því að senda 

tölvupóst og bjóða þeim að hafa samband ef þeir óska. Foreldrar eru beðnir um að hlúa vel að 

unglingnum sínum, hlusta og svara þeim spurningum sem vakna.  

Ef áfallaráð er kallað til vegna alvarleika atviks, ráðgast það um viðbrögð og skiptir með sér verkum. 

Í kjölfar atviks er fylgst með framgangi og leitað til fagaðila ef viðbótaraðgerða er þörf. Hér má nefna 

heilsugæslu, sérfræðinga og skólaþjónustu. 

 

Ef nemandi slasast alvarlega utan skólatíma 

Skólastjóri kallar áfallaráð saman og ráðgast um viðbrögð. Nemendur og foreldrar fá upplýsingar um 

slysið í samráði við foreldra. Nemendur eru studdir í að senda hinum slasaða hýjar kveðjur og ráðgast 

við foreldra um mögulegar heimsóknir.  

 

 

 

 

https://mms.is/sites/mms.is/files/handbok_um_velferd_og_oryggi_barna_i_grunnskolum_utg._2020_.pdf

Slys sem eru ekki talin lífshættuleg 

Úr ,,Handbók um grunnskóla“: 

 

 

 

Lögregluskýrsla 

Úr Handbók um grunnskóla um lögregluskýrslu: 

Úr Handbók um grunnskóla um slys á börnum sem gera skal lögregluskýrslu um: 

 

 

 

 

Endurskoðun öryggismála eftir slys 

Ef slys ber að höndum er mikilvægt að yfirfara sérstaklega öryggisatriði og ganga úr skugga um hvort 

endurbóta sé þörf og kanna hvort mögulega hefði verið hægt að koma í veg fyrir slysið og gera 

endurbætur.   

 

Í handbók grunnskóla kemur auk þess fram um slysatryggingar: 

 

 

Slysatryggingar nemenda og starfsmanna 

Allir nemendur og starfsmenn skólans eru slysatryggðir hjá Tryggingamiðstöðinni hf. (TM) 

 

Ef starfsmaður slasast á skólatíma 

Starfsmaður/starfsmenn sem eru til taks nota viðbrögð samkvæmt ,,hjálp í viðlögum“ og tryggja sem 

best öryggi starfsmannsins.  

Upplýsingum um slysið er komið eins fljótt og unnt er til nánasta aðstandanda og hann upplýstur um 

atvik eins og best er vitað, af nærgætni. Ef starfsmaðurinn þarf að fara á bráðamóttöku fer 

starfsmaður skólans með starfsmanninum ef aðstandanda gefst ekki tími til að komast í tæka tíð. 

Tilkynna ber atvikið til lögreglu sem kemur á vettvang og gefur skýrslu um slysið. 

Ef nemendur hafa orðið vitni að atvikinu eru þeir beðnir að víkja frá hinum slasaða og leita strax til 

annars starfsmanns. Þeir eru beðnir um að dreifa ekki upplýsingum um atvikið fyrr en búið er að 

upplýsa aðstandanda, sú upplýsingagjöf þarf að vera í höndum fullorðinna. 

Í kjölfar slyssins þarf að hlúa að nemendum og starfsfólki og ræða um atvikið sem átti sér stað. Leitað 

er til hjúkrunarfræðings skólans eins fljótt og unnt er og hann beðinn að koma í skólann og ræða 

atvikið. Meta þarf hvort ástæða sé til að kalla til sérfræðing í áföllum (t.d. Áfallamiðstöð). 

Mikilvægt er að láta foreldra nemenda vita af atvikinu eins fljótt og unnt er með því að senda 

tölvupóst og bjóða þeim að hafa samband ef þeir óska. Foreldrar eru beðnir um að hlúa vel að 

unglingnum sínum, hlusta og svara þeim spurningum sem vakna og hafa samband við skólann ef þörf 

er á frekari úrvinnslu.  

 

Ef andlát ber að höndum 

Ef Tjarnarskólasamfélagið stendur frammi fyrir því að nemandi, starfsmaður eða aðstandandi fellur 

frá þarf að bregðast við eins fljótt og auðið er í samráði við aðstandendur. Allar aðgerðir í skólanum 

eru bornar undir aðstandendur og þeir hafðir með í ráðum.   

Skólastjóri upplýsir starfsmenn skólans um andlátið og þeim boðið að koma á samverustund með 

húkrunarfræðingi skólans og skólastjóra eins fljótt og unnt er. Upplýsingum er komið á framfæri um 

áfallið af nærgætni. Áfallateymið hittist eins fljótt og unnt er og skiptir með sér verkum um sem best 

viðbrögð, allt eftir því hvernig atvikast hefur.  

Nemendur eru upplýstir um andlátið og þess gætt að umsjónarkennari/annar kennari séu til staðar 

og verði þeim til huggunar í kjölfarið. Mikilvægt er að kanna við hverja (nemendur og/eða foreldra, 

starfsmenn), þarf að ræða við einslega áður en rætt verður við nemendur/starfsmenn í hóp/hópum. 

Þess er gætt að umsjónarkennari eða annar kennari sé með þeim í stofunni þegar þeim er sagt frá 

atvikinu.  

Einnig þarf að kanna hvaða nemendur eru fjarverandi og að viðkomandi fái fregnina með 

nærgætnum hætti.  

Foreldrum/forráðamönnum eru sendar upplýsingar um atvik og hvernig brugðist verður við í 

skólasamfélaginu. Foreldrar eru hvattir til að ræða við unglinginn sinn um atvikið og þeim boðið að 

hafa samband til þess að fá leiðbeiningar eða fá svör við spurningum sem heimilt er að veita. 

Hjúkrunarfræðingur og/eða aðrir fagmenn sem mikilvægt er að kalla til, allt eftir eðli atviks, eru 

kallaðir til nánari ákvarðanatöku til þess að tryggja fagmennsku og virðingu.  

Ef um sjálfsvíg er að ræða er leitað til áfallasérfræðings hjá Pieta samtökunum/Áfallamiðstöð eða 

annarra sem hafa reynslu af því að vinna úr þannig áfalli, bæði gagnvart nemendum og 

starfsmönnum. 

Boðið er til samverustundar með Tjarnarskólasamfélaginu eins fljótt og kostur er til að minnast hins 

látna og sýna samhug og hlýju.  

Fáni er dreginn í hálfa stöng á skólahúsinu þegar búið er að segja frá andlátinu.    

Nemendur fá tækifæri til þess að tjá sig um atburðinn og kennarar/aðrir starfsmenn sýna hlýju og 

nærgætni og meta þarf hvort ástæða sé til að kalla fleiri til, s.s. hjúkrunarfræðing, skólastjóra, 

sérfræðinga.  

Áfallaráðið kemur saman og ákveður næstu skref og nánari úrvinnslu. 

Í kjölfar ofangreindrar úrvinnslu er mikilvægt að vera vakandi fyrir líðan nemenda næstu daga og vera 

styðjandi fram að útför.  

 

Viðbrögð við alvarlegum áföllum/andláti  í nánustu fjölskyldu nemenda 

Metið er hverju sinni og eftir því hvers eðlis áfall er hver viðbrögðin verða, í samráði við 

aðstandendur. Góð nærvera, viðmót, hlustun og spjall við nemendur og/eða starfsfólk er hin gullna 

regla þegar áföll af einhverju tagi koma upp. Ef ástæða er til er áfallaráð kallað saman til að ráðgast 

um viðbrögð.  

 

 

Aðgát skal höfð í nærveru sálar 

 

Tjarnarskóla í október 2022 

Margrét Theodórsdóttir, skólastjóri 

 

 

 


